
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 10-Ի N 1500-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Հայաստանի Հանրապետության վարչապետի աշխատակազմի քաղաքացիական ծառայության գրասենյակ
	27.12.2021թ.

	
	N 02/43.8/44811-2021

	 «Հայաստանի Հանրապետության կառավարության 2020 թվականի սեպտեմբերի 10-ի թիվ 1500-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման և «Հայաստանի Հանրապետության վարչապետի 2018 թվականի հունիսի 11-ի թիվ 706-Ա որոշման մեջ փոփոխություն կատարելու մասին» Հայաստանի Հանրապետության վարչապետի որոշման նախագծերի (այսուհետ՝ Նախագծեր) վերաբերյալ դիտողություններ և առաջարկություններ չունենք։
Միևնույն ժամանակ առաջարկում ենք Նախագծերում նշել միայն իրավական ակտերը ստորագրող պաշտոնատար անձի անվան սկզբնատառը և ազգանունը՝ հաշվի առնելով «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետի պահանջը։


	Ընդունվել է
Նախագծերում կատարվել են համապատասխան փոփոխություններ:

	2. Ֆինանսների նախարարություն
	30.12.2021թ.

	
	N 01/11-1/21437-2021

	 ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2020 թվականի սեպտեմբերի 10-ի թիվ 1500-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման և «Հայաստանի Հանրապետության վարչապետի 2018 թվականի հունիսի 11-ի թիվ 706-Ա որոշման մեջ փոփոխություն կատարելու մասին» Հայաստանի Հանրապետության վարչապետի որոշման նախագծերը և հայտնում է հետևյալը.
ՀՀ վարչապետի 2018 թվականի հունիսի 11-ի N 706-Ա որոշման մեջ առաջարկվող փոփոխությամբ նախատեսվում է Կոռուպցիայի կանխարգելման հանձնաժողովի աշխատողների թվաքանակը ավելացնել 2 միավորով՝ Հանձնաժողովի բարեվարքության վերաբերյալ ուսումնասիրությունների իրականացման վարչության աշխատողների թվաքանակը ավելացնելու նպատակով, որին համապատասխան նախատեսվում է փոփոխել նաև ՀՀ կառավարության 2020 թվականի սեպտեմբերի 10-ի N 1500-Ա որոշմամբ հաստատված կառուցվածքային ստորաբաժանման աշխատողների քանակը: 
Այս կապակցությամբ հայտնում ենք, որ ՀՀ վարչապետի աշխատակազմում 2021 թվականի սեպտեմբերի 6-ին կայացած՝ Կոռուպցիայի կանխարգելման հանձնաժողովի 2022 թվականի պետական բյուջեի հայտով առկա խնդիրների մասին խորհրդացության N ՂԱ/03-2021 արձանագրության (կցվում է) 1-ին կետի 1-ին ենթակետի համաձայն հանձնարարվել է՝ հաշվի առնելով Կոռուպցիայի կանխարգելման հանձնաժողովի աշխատակազմի փաստացի թերհամալրվածությունը՝ մերժել «11001 Կոռուպցիայի կանխարգելում և բարեվարքության համակարգի զարգացում» միջոցառման շրջանակներում ակնկալվող լրացուցիչ 17 հաստիքի ավելացման (բացառությամբ տեղեկատվական տեխնոլոգիաների բաժնի հաստիքների ավելացման) գծով ներկայացված հայտի առաջարկը և հարցին անդրադառնալ միայն Կոռուպցիայի կանխարգելման հանձնաժողովի համար հաստատված աշխատողների առավելագույն թվաքանակի (ընդհանուր 53 հաստիք) հաստիքներն ամբողջությամբ համալրվելուց հետո: 
Ելնելով վերոգրյալից՝ առաջարկում ենք հարցին անդրադառնալ միայն Կոռուպցիայի կանխարգելման հանձնաժողովի համար հաստատված աշխատողների առավելագույն թվաքանակի հաստիքներն ամբողջությամբ համալրվելուց հետո:
Միաժամանակ, նշված արձանագրությունից հետո համակարգչային ցանցի ադմինիստրատորի երկու հաստիքային միավոր ավելացնելու կապակցությամբ վերոհիշյալ որոշումներում փոփոխություններ կատարվել են 2021 թվականի դեկտեմբերի 2-ի համապատասխանաբար ՀՀ վարչապետի N 1375-Ա և ՀՀ կառավարության N 1955-Ա որոշումներով:
Այնուամենայնիվ, առաջարկվող փոփոխությունն ընդունելի համարվելու դեպքում, առաջարկում ենք «Հայաստանի Հանրապետության կառավարության 2020 թվականի սեպտեմբերի 10-ի թիվ 1500-Ն որոշման մեջ փոփոխություն կատարելու մասին» ՀՀ կառավարության որոշման նախագծում համապատասխանաբար փոփոխել նաև ընդամենը հաստիքների թիվը:
	[bookmark: _GoBack]Մասամբ է ընդունվել
Հայաստանի Հանրապետության Կառավարության 2020 թվականի սեպտեմբերի 10-ի թիվ 1500-Ն որոշման մեջ փոփոխություններ կատարելու մասին» որոշման նախագծում Ընդամենը տողում հաստիքների թիվը ևս փոփոխվել է: 
Առաջարկության մյուս հատվածի մասով հարկ է նշել հետևյալը. 
Կոռուպցիայի կանխարգելման հանձնաժողովի (այսուհետ՝ Հանձնաժողով) գործառույթների ապահովման նպատակով վերջինիս նյութական և մարդկային ռեսուրսներ տրամադրելու անհրաժեշտությունն ամրագրված է ինչպես ռազմավարական փաստաթղթերի այնպես էլ ստանձնած միջազգային պարտավորությունների շրջանակներում: Մասնավորապես, և՛ Կառավարության 2019 թվականի հոկտեմբերի 3-ի Հայաստանի Հանրապետության հակակոռուպցիոն ռազմավարությունը և դրա իրականացման 2019-2022 թվականների միջոցառումների ծրագիրը հաստատելու մասին N 1332-Ն որոշմամբ, և՛ Կառավարության 2021 թվականի օգոստոսի 18-ի Հայաստանի Հանրապետության կառավարության ծրագրի մասին N 1363-Ա որոշմամբ նախատեսվում է ապահովել շարունակական աջակցությունը Հանձնաժողովին՝ անհրաժեշտ գործիքակազմի և նյութատեխնիկական պահանջների բավարարման, ինչպես նաև աշխատակազմի հաստիքների թվի համալրման միջոցով:
Բացի այդ, Եվրոպայի խորհրդի Կոռուպցիայի դեմ պայքարող պետությունների խումբը (ԳՐԵԿՈ) 2021 թվականի սեպտեմբերի 22-ին Գնահատման չորրորդ փուլի շրջանակներում հրապարակել է Պարտավորությունների կատարման վերաբերյալ միջանկյալ զեկույցը, որի շրջանակներում ԳՐԵԿՈ-ի կողմից բարձրացված խնդիրներից մեկը Հանձնաժողովին համապատասխան ռեսուրսներով և անկախության երաշխիքներով ապահովելն է: Այս խնդրին անդրադարձ է կատարվել նաև Տնտեսական համագործակցության և զարգացման կազմակերպության (ՏՀԶԿ) Արևելյան Եվրոպայի և Կենտրոնական Ասիայի երկրների հակակոռուպցիոն ցանցի Ստամբուլյան հակակոռուպցիոն գործողությունների ծրագրի շրջանակներում իրականացված գնահատման հինգերորդ պիլոտային փուլի շրջանակներում: Մասնավորապես, սույն գնահատման շրջանակներում նշվել էր, որ Հանձնաժողովը իր գործառույթների իրականացման համար չունի բավարար անձնակազմ:
Նշվածի համատեքստում անդրադառնալով 2021 թվականի սեպտեմբերի 6-ին կայացած՝ Կոռուպցիայի կանխարգելման հանձնաժողովի 2022 թվականի պետական բյուջեի հայտով առկա խնդիրների մասին խորհրդացության N ՂԱ/03-2021 արձանագրության 1-ին կետի 1-ին ենթակետի շրջանակներում տրված հանձնարարականին, հարկ է նշել, որ այն սույն նախագծի շրջանականերում չի կարող դիտարկվել որպես խոչընդոտ: Կառավարության 2020 թվականի  սեպտեմբերի 10-ի N 1500-Ա որոշմամբ Բարեվարքության վերաբերյալ ուսումնասիրությունների իրականացման վարչությունում ներկայումս նախատեսված է 2 գլխավոր մասնագետի և 1 վարչության պետի հաստիք, որոնք արդեն իսկ համալրված են: Միևնույն ժամանակ, ինչպես արդեն իսկ նշվել է նախագծի հիմնվորմամբ, Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է «Հակակոռուպցիոն կոմիտեի մասին» օրենքի ընդունման, ինչպես նաև 14․04․2021թ․ ««Հայաստանի Հանրապետության դատական օրենսգիրք» սահմանադրական օրենքում լրացումներ և փոփոխություններ կատարելու մասին» ՀՕ-331-Ն, 14․04․2021թ․ ««Ազգային ժողովի կանոնակարգ» սահմանադրական օրենքում լրացումներ կատարելու մասին» ՀՕ-332-Ն, 14․04․2021թ․ ««Դատախազության մասին» օրենքում լրացումներ կատարելու մասին» ՀՕ-338-Ն, 14․04․2021թ․ ««Կոռուպցիայի կանխարգելման հանձնաժողովի մասին» օրենքում փոփոխություն և լրացում կատարելու մասին» ՀՕ-339-Ն օրենքների ուժի մեջ մտնելու և դրանց համապատասխան Հանձնաժողովի կողմից բարեվարքության վերաբերյալ ուսումնասիրության ենթարկվող պետական պաշտոնի հավակնող անձանց շրջանակի ընդլայնման հանգամանքներով: Մասնավորապես, սույն օրենքների ուժի մեջ մտնելու հանգամանքով պայմանավորված՝ առաջիկայում Հանձնաժողովի կողմից պետք է իրականացվի նաև Հակակոռուպցիոն դատարանի դատավորների թեկնածուների հավակնորդների, Վերաքննիչ և Վճռաբեկ դատարանների դատավոր դառնալու համար առաջխաղացման ցուցակում ընդգրկվելու նպատակով դիմում ներկայացրած անձանց, դատախազների թեկնածուների, ինչպես նաև Հակակոռուպցիոն կոմիտեի ծառայողների պաշտոնները զբաղեցնելու նպատակով դիմում ներկայացրած անձանց բարեվարքության վերաբերյալ ուսումնասիրություն, որը ծավալուն գործընթաց է: Ուստի, համապատասխան գործառույթներն օրենքով սահմանված սեղմ ժամկետներում և պատշաճ իրականացնելու նպատակով անհրաժեշտ է համապատասխան ստորաբաժանումը համալրել մասնագիտական կարողություններ ունեցող ևս երկու աշխատակիցներով։

